
Tazione d’epurazione di Tizzà :


Issa stazione d’epurazione oghje hè una trà e più perfurmante di Corsica cù una capacità di trattamentu di 2500 abitanti è una rete di acolta nantu à più di 3 chm, è permette di accoglie l’inseme di i ghjetti trà u lidu di l’ Avena è u fondu di l’ansa di Tizzà. 

Una vasca di a stazione d’epurazione
Primurosa di tene a qualità di un liturale sempre prutettu, a municipalità di Sartè hà decisu di creà, cun l’aiutu di l’O.E.H.C (Offiziu di l’Ecchippamentu Idrolicu di Corsica) maestrudopera, un dispusitivu cumplettu di accolta è trattamentu di il’acquature, previstu da fà fronte à i bisogni di a pupulazione di u principiu di u prossimu millenniu. I varii studii di anticipu tutti avianu cunclusu ch’ellu hè bellu riccu u patrimoniu eculogicu di a zona, è chì tandu ci vulia à fà una stallazione chì u livellu di scarti devia esse adattu à e custrizzione imposte da a qualità di l’ecusistema ambiente.

Hè stata a Cumpagnia di l’acque è di l’ozona (C.E.O.) à vede sceltu u so prugettu chì purghjia e guaranzie :

- adattazione perfetta à e cundizione di frequentazione di invernu è d’estate mettendu in postu dui trattamenti spiccati,


- altissimu livellu di qualità di i scarti cù un trattamentu biulogicu di e varie forme d’azota è eliminazione incalcata di e materia suspese per mezu di filtrazione cun tavula,


- trattamentu di disinfezzione da un dispusitivu cun l’ultraviuletti


- decentralizazione di u trattamentu di e fanghe ver’di l’usina di depuluzione di Sartè in cità.

Issu dispusitivu efficace hè fattu per permette à l’usina di depuluzione di Tizzà di situà si trà e prime di Corsica pè a qualità di i so scarti.

